
Sþ. 399. Tillaga til þingsályktunar
um hlutafjáreignir í Útvegsbanka íslands h /f.

Flm .: Jóhann Jósefsson.

Alþingi ályktar að fela ríkisstjórninni að láta fara fram  athugun á því, hversu 
mikið af fé því, er inni stóð í íslandsbanka h /f  í sparisjóði og á innlánsskírtein- 
um, hafi verið gert að hlutafé í Útvegsbanka íslands, og hvort kleift sé að bæta að- 
stöðu þeirra hlutabréfaeigenda, sem af þessum ástæðum hafa eignazt hluti í þeim 
banka.

Niðurstaða þessarar athugunar leggist fyrir næsta reglulegt Alþingi.

G r e i n a r g e r ð .
Með tillögu þeirri til þingsályktunar, er hér liggur fyrir, er enn hreyft við því, 

að athugun fari fram á möguleikum til viðréttingar hlut þeirra, er sparifé áttu á 
sínum tím a í íslandsbanka og fengnir voru til að leggja fram helming þess bank- 
anum til h jálpar 1930.

Fjöldi þess fólks, er hér ræðir um, voru smáir sparifjáreigendur, sem dregið 
höfðu saman litils háttar fé árum  saman sér til stuðnings á elliárum. Þetta fólk 
líður nú stórum við það að hafa fest fé sitt á þennan hátt, því hvorki svara hluta- 
bréf Útvegsbankans neinum arði né heldur munu þau vera veðhæf. Þeir, sem ekkert 
vildu af mörkum leggja til að hjálpa bankanum, hafa haldið öllu sínu, en það 
fólk, sem sýndi þann þegnskap af sér að fórna innstæðum sínum, ber svo skarðan 
hlut frá  borði sem raun  ber vitni.

Með framlögum þessum, sem látin voru af hendi, var íslandsbanki ekki reistur 
við, heldur var Útvegsbankinn stofnaður, og er ríkissjóður aðalhluthafi hans með 
4% millj. króna hlutafé.

Því hefir nú að visu verið hreyft áður af sama flm. og fleirum, að ríkið skærist 
í leik að þvi er snertir þá hlutafjáreigendur, sem um ræðir í þessari þáltill., og 
rétti hlut þeirra, án þess að það hafi borið árangur. Engu að síður þarf að halda 
fram  rétti þessa fólks, og þá einkum  þeirri siðferðislegu skvldu, er hvílir á ríkinu 
í þessu efni.

Öll meðferð Islandsbankamálsins á þinginu 1930 og það, er síðan hefir fram  
farið, styður þá kröfu, að þeir hlutafjáreigendur, sem hér eiga hlut að máli, fái 
einhverja réttingu sinna mála.

Nánari rökstuðning hér að lútandi er að finna í Alþt. 1934, á þingskj. 289.


